
АННОТАЦИЯ 
Результаты исследований показывают, что лимфоидные узелки аппендикулярного 

отростка эмбриона кроликов впервые появляются на 21-24 сутки эмбрионального развития в 
виде скоплений мезинхимы под эпителиальными клетками и куполообразных возвышений. 
После рождения появление антигенных структур и необходимость иммунной защиты 
стимулирует формирование органов иммунной защиты и иммунных структур организма в 
постнатальном онтогенезе. 

Ключевые слова: Червообразный отросток, формирование лимфоидных узелков, 
онтогенез. 

 
ИСМАИЛОВА Нодира Абдурахмановна 

БОЙҚЎЗИЕВ Хайитбой Худойбердиевич 
ДЖУРАҚУЛОВ Бунёджон Искандарович 

Самарқанд Давлат тиббиёт институти 
 

ҚУЁНЛАР ЧУВАЛЧАНГСИМОН ЎСИМТАСИ ЛИМФОИД ТУГУНЧАЛАРИНИНГ 
ПРЕНАТАЛ ВА ПОСТНАТАЛ ОНТОГЕНЕЗДА ШАКЛЛАНИШИ 

 
АННОТАЦИЯ 

Тадқиқот натижалари шуни кўрсатадики, қуёнлар эмбриони чувалчангсимон ўсимтаси 
лифоид тугунчалари дастлаб эмбрион тараққиётининг 21-24 суткасида мезинхима 
туқимасининг эпителий хужайралари тагида тўпланиши ва гумбазсимон бўртиб чиқиши билан 
бошланади. Хомила туғилгандан кейин антигенлар пайдо бўлиши ва организмнинг иммун-
ҳимояга муҳтожлик заруратининг пайдо булиши, иммун-ҳимоя тизими аъзоларининг 
шаклланиши ва фаолиятининг кучайишини тезлаштиради деган хулосага олиб келади. 

Калит сўзлар: Чувалчангсимон ўсимта, лимфоид фолликулалар, онтогенез. 

FORMATION OF APPENDICULAR LYMPHOID NODULES IN RABBITS IN 

PRENATAL AND EARLY POSTNATAL ONTOGENESIS 
ANNOTATION 

The research results show that the lymphoid nodules of the appendicular process of the rabbit 
embryo first appear on the 21-24th day of embryonic development in the form of clusters of 
mesenchyme under epithelial cells and dome-shaped eminences. After birth, the appearance of 
antigenic structures and the need for immune protection stimulates the formation of immune defense 
organs and immune structures of the body in postnatal ontogenesis. 

Key words: Worm-shaped process, formation of lymphoid nodules. 
 

Долзарблиги. Овқат ҳазм қилиш тизими организмни ташқи муҳит (антигенлар) билан 
оралиғида жойлашган боғловчи воситадир. Шу сабабли ҳазм найи аъзоларининг иммун-ҳимоя 
тизими яхши ривожланган. Ингичка ичак ва чувалчангсимон ўсимта иммун тизими ҳозирги 
замон тушунчаси бир қатор олимларнинг: И.И. Мечников, К.А. Зуфаров, Р.М. Ҳаитов, А.Ю. 
Юлдашев ва бошқалар илмий дунё қарашлари асосида шаклланади. Шу жумладан ингичка 
ичак ва чувалчангсимон ўсимта лимфоид тугунчаларининг тузилишини ўрганган 
татқиқотчилар (1,2,3,6,7) талайгина. Баъзи изланувчилар (3,4) ингичка ичак иммун 
тизимининг пренатал ва постнатал ривожланишини афферент ва эфферент қисмларга бўлиб 
ўрганишди. Бошқалар эса (5) организмнинг бошқарув-ҳимоя ва мослашув (нейроиммуно-
эндокрин) тизимлари ўртасидаги ўзаро морфофункционал алоқалари ҳақида илмий 
асосланган маълумотларни баён қилди. Бизга маълумки чувалчангсимон ўсимта лимфоид 
тугунчаларга жуда бой ва ўзига хос тузилишга эга. Чувалчангсимон ўсимта лимфоид 
тузилмаларининг эмбрионал шаклланишини ўрганиш етарли даражада эмас. Шу муаммони 
тўлиқроқ ўрганиш мавзунинг долзарблигидан далолат беради. 

Татқиқотнинг мақсади ва вазифалари. Мавзунинг долзарблигидан келиб чиққан 
ҳолда, чувалчангсимон ўсимта лимфоид тузилмаларининг эмбрионал даврдаги шаклланиш ва 
ривожланиш босқичларини ўрганишни ўз олдимизга мақсад қилиб қўйдик. Мақсадни амалга 
ошириш учун эса етарлича кенг қамровли вазифалар белгиланди. 

Ўрганиш объекти ва усуллари. Татқиқотнинг мақсадини ёритиш учун 24 та қуёнлар 
эмбриони (1, 10, 20 ва 30 кунлик), 12 та (1-2-3-4 ҳафталик) қуёнлар боласи олиниб ўрганилди. 
Олинган материал бутунлигича 12% ли нейтрал формалинда фиксация қилинди. Қуёнлар 
эмбриони ҳар бирининг чувалчангсимон ўсимтаси олиниб гистологик препаратлар 
тайёрланди. Тайёрланган гистологик препаратлар умумгистологик ва гистохимик усулларда 
бўялиб, морфометрик маълумотларга статистик ишлов берилди ва тахлил қилинди. 

Татқиқот натижалари. Қуёнлар эмбрионини ўрганиш жараёнида шу нарса 
аниқландики, чувалвангсимон ўсимта лимфоид тугунчаларининг дастлабки куртаги 
эмбрионал тараққиётининг 3-4 ҳафтасида (21-24 суткада) гумбаз қисмидан бошланади. Бу 
ҳолат мезенхима тўқимасининг 
чувалчангсимон ўсимта эпителийси остида 
тўпланишидан бошланади. 

 
Расм №1. 20 кунлик қуён боласининг 
чувалчангсимон ўсимтаси лимфоид 
тугунчалари. Гемотоксилин-Эозин 

билан бўялган. Об-40, ок-10. 

Эмбрионал тараққиётнинг 26-27-суткасида кирипталар ҳосил булиши якунланиб 
мезинҳима тўқимаси тўплами устида гумбазсимон кўтарилиш кузатилади. Ҳосил бўлган 
гумбазни қоплаб турувчи эпителий цилиндрсимон шаклга эга бўлиб, микроварсинкалари йўк. 
Қуёнлар эмбрионининг чувалчангсимон ўсимтаси лифоцитлари биринчи марта 29-суткада 
мускул қавати яқинида пайдо бўлади ва кейинчалик гумбаз томонга силжийди. Янги туғилган 
қуён эмбриони чувалчангсимон ўсимтасининг лимфоид тугунлари яхши ривожланмаган. 
Кучли пролиферация бўлувчи лимфоцитлар биринчи бор гумбаз соҳасида эмбрион 
туғилгандан кейинги 5-суткада аниқланади. Бу пайтга келиб гумбаз соҳасида макрофаглар, 
фиброблсатлар хам учрайди. Қуён боласи туғилгандан кейинги 1-хафталигида (6-7-суткада) 
лимфа тугунчаларининг Т-зонаси шаклланиб, у ерда лимфоцитлар тўплана бошлайди. 
Қуёнлар хомиласи туғилгандан кейинги дастлабки 2-хафтасида чувалчангсимон ўсимта 
лимфоид тугунларининг ўзига хослиги уларда микрофлора йўклигидир. Шу сабабли 
лимфоцитлар кам дифференциаллан, ядролари кичик бўлади. Қуёнлар ҳомиласи туғилгандан 
кейинги 3-хафтасида (21-22 сутка) чувалчангсимон ўсимта лимфоид тугунчаларида йирик 
ядроли лимфоцитлар пайдо бўлади ва тез кўпайиб боради. Бу ҳолат лимфоид 
фоликулаларнинг ривожланиши антиген факторлар билан боғлиқлигини англатади. Шу 
сабабли чувалчангсимон ўсимта лимфоид тугунчаларининг ривожланишини антигенга боғлиқ 
бўлмаган ва антигенга боғлиқ бўлган даврларга ажратиш мумкин. 

Хулоса. Тадқиқот натижалари шуни кўрсатадики, қуёнлар эмбриони чувалчангсимон 
ўсимтаси лифоид тугунчалари дастлаб эмбрион тараққиётининг 21-24 суткасида мезинхима 
туқимасининг эпителий хужайралари остида тўпланиши ва гумбазсимон бўртиб чиқиши 
билан бошланади. Хомила туғилгандан кейин антигенлар пайдо бўлиши ва организмнинг 
иммун-ҳимояга муҳтожлик заруратининг пайдо булиши, иммун-ҳимоя тизими аъзоларининг 
шаклланиши ва фаолиятининг кучайишини тезлаштиради деган хулосага олиб келади. 

